
				এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
জানিত যে তঁাহার ন্যায় দেশহিতৈষী আর কেহ নাই। নেলসন র্তাহার পতাকায় লিখিয়াছিলেন, “ইংলণ্ড আশা করেন যে, প্ৰত্যেক ইংলণ্ডবাসী স্বীয় কর্তব্য সাধন করিবে।” জেনারেল গর্ডন যখন যুদ্ধক্ষেত্রে দণ্ডায়মান হইতেন, তঁহাকে দেখিয়া সেনাগণ উদ্দীপ্ত হইয়া যাইত। ইহাতেই প্রেমের যোগ দেখিতে পাওয়া যায়। এই স্পশেই ভাব এবং চিন্তার সঞ্চার হয়, ইহাই অগ্নিসঞ্চালক দণ্ড ।
দ্বিতীয়ত, প্ৰেম গঠন করে, অপ্ৰেম ভঙ্গ করে । মিছরির যেরূপ দানা বঁধে, সেইরূপ প্রেমেতে মানব-সমাজ বদ্ধ হয়। প্রেমেতে পুরুষ-নারীর হৃদয় এক হয়, ক্ৰমে শিশুসন্তানাদি সকলে প্ৰেমে বদ্ধ হইয়া এক পরিবার হয়। এই প্ৰেমেতেই প্ৰতিবাসীদিগের সহিত সম্মিলিত হইয়া পল্লী হইল। চারিদিকেই প্ৰেম গঠন করিতেছে। মাধ্যাকর্ষণী শক্তি দ্বারা স্বষ্টি রক্ষিত ; ইহাকে রহিত কর, সুর্য রেণু রেণু হইয়া, মেদিনী রেণু রেণু হইয়া উড়িয়া যাইবে । সেইরূপ প্রেমের বন্ধন খুলিয়া দাও, সমগ্ৰ মানব-সমাজ সেই মুহুর্তেই বিনাশ প্রাপ্ত হইবে।
তৃতীয়ত, প্রেমের আর-একটি গুণ এই যে, ইহা সংরক্ষণ করে। প্ৰেম বিনাশ হইতে রক্ষা করে। জগতের সাধুদিগের জীবন আলোচনা করিলে আশ্চৰ্য ঘটনা দেখিতে পাই। মহম্মদ অজ্ঞ ছিলেন ; মহাত্মা ষীশু কিছুই লিখিয়া যান নাই ; চৈতন্য যাহা লিখিয়াছিলেন তাহা ভক্তিলাভের পূর্বেই গঙ্গার জলে নিক্ষিপ্ত হইয়াছিল। তবে কোথা হইতে এই ভক্তির কথা জগতে প্রচার হইল ? কে এ-সকল তত্ত্ব রক্ষা করে ? সকলের মূল এবং ভিত্তি প্ৰেম । শিষ্যদিগের প্রেমের দ্বারাই মহাত্মাদিগের উক্তিসকল রক্ষিত ও প্ৰচারিত হইতেছে।
প্রেমের আর-একটি গুণ এই যে, প্ৰেম চক্ষে জ্যোতি আনয়ন করে।
প্ৰেমহীন চক্ষে জগৎ দেখ, সকলই পুরাতন, নূতন কিছুই নাই। কিন্তু
ዓbፖ”

